
Желтоқсан оқиғасының 
құрбандарын еске алды

Алматылықтар 1986 жылғы Желтоқсан 
оқиғасының құрбандарын еске алып, 
рухтарына тағзым етті, деп хабарлайды 
ҚазАқпарат тілшісі. 

«Тәуелсіздік таңы» монументіне мемлекет 
қайраткерлері, Алматы әкімі Бақытжан 
Сағынтаев, Желтоқсан оқиғасына қатысушылар 
және жастар ұйымдарының мүшелері гүл 
шоқтарын қойды. Содан кейін жиналғандар 
бір минут үнсіздікпен қаза болғандарды еске 
алды. Желтоқсан оқиғасының құрбандарына 
арнап Құран бағышталып, ас берілді.

 Мұның алдындағы күні,16 желтоқсанда 
Қазақстан Тәуелсіздігінің 28 жылдығына 
орай қаладағы Тәуелсіздік монументіне 
қала басшылығы, 1986 жылғы Желтоқсан 
оқиғасына қатысушылар, ардагерлер кеңесі, 
саяси партиялар мен қоғамдық және жастар 
ұйымдары, қала тұрғындары әскери-үрлемелі 
оркестрдің музыкалық сүйемелдеуімен 
Республика алаңындағы тәуелсіздіктің басты 
символына гүл шоқтарын қойған болатын. 

«Қазбат» көркем фильмін 
тамашалады

Ағымдағы жылдың 17 желтоқсанында 
ҚР ІІМ Ш.Қабылбаев атындағы 
Қостанай академиясының 3-курс 
курсанттары «Қазбат» көркем фильмін           
тамашалады.

Кино атаулының үлкен қызық әлем екендігі 
бәрімізге мәлім. Ол әлемде тарих пен қазіргі 
заман әлемі, шындық пен таңғажайыптар, 
махаббат пен өшпенділік бар. Фильмді кішіден 
үлкенге дейін жақсы көреді, өйткені фильмді 
тамашалау- қызықты және танымдық процесс 
болып табылады. Бос уақытты көңілді, көркем 
өткізуге мүмкіндік береді, көңіл-күйді көтереді. 
Кино көрерменге күлкі мен қуаныш, қайғы мен 
аяныш сияқты әртүрлі эмоциялар тудыруы 
мүмкін. 

Фильмнің осындай құдіретін ескере 
отыра, 3-курс басшылығы мен курсанттары 
Қазақстан Республикасының Тәуелсіздігіне 28 
жыл толуына орай «Қазбат» көркем фильмін 
тамашалады. 

Фильмнің желісі бойынша  1995 жылы 7 
сәуір күні Пшихарв шатқалында Қазақстан Ішкі 
әскерінің жетінші құрама ротасы содырлардың 
тұтқиылдан жасаған шабуылынан от пен оқтың 
құрсауында қалады. Жаудың күші басым 
болған ұрыста 17 әскери қызметші оққа ұшып, 
33-і жараланған еді. 

Ауған жағынан шабуыл жасаған содырлар 
бір сағаттың ішінде Тәжікстан аумағына өтіп 
кетуді жоспарлаған болатын. Бірақ оларға қарсы 
жасалған шабуылдың өте күшті болғандығынан, 
бес сағатқа созылған қарулы қақтығыстан кейін 
кері шегінуге мәжбүр болды. Айта кеткен жөн, 
бұл қақтығыс ішінде қостанайлық жауынгерлер 
де болды.

Кинотерапия түрінде өткен демалыс күні 
әрқайсымызға жадыраңқы көңіл-күй сыйлап, 
алдағы ауыр апта алдында моральдық күш-
қуат берді деген сенімдемін.

А.АЛЬНАЗАРОВ,
ҚР ІІМ Ш.Қабылбаев атындағы 

Қостанай академиясының
3-курс бастығының орынбасары

полиция майоры  

16 желтоқсан Ұлттық 
мереке – Тәуелсіздік күні 
мерекесі. Аталған мерекеге 
орай ІІМ Шырақбек 
Қабылбаев атындағы 
Қостанай академиясында 
салтанатты мерекелік іс-
шара өткізілді. Мерекелік 
іс-шара Қазақстан 
Р е с п у б л и к а с ы н ы ң 
Әнұранын орындаудан 
басталды. 

Қазақ халқының сан 
ғасырлық тарихында ерен 
еңбегімен елінің есінде 
қалған, жерінің тәуелсіздігі 
үшін күрескен қаһарман 
азаматтардың бірі желтоқсан 
оқиғасына қатысқан Қайрат 
Рысқұлбеков: «Бұл дүниедегі 
ең зор бақыт – еркіндік. 

Адамның бостандықтағы бір 
күні, қапастағы бар ғұмырдан 
әлдеқайда қымбат», дегендей, 
бүгінгі күнімізге шүкіршілік 
етіп, азаттығымызды бағалап, 
қандай қиын жолдарды 
өткеріп  келгенімізді түсіне 
білуіміз қажет. Бүгінгі ұрпақ 
үшін бұл ерекше ұлы күн.  

Жылдар бойы елдікті 
аңсап еркіндікті сүйіп өткен 
еліміз Тәуелсіздік алып, өзінің 
көк байрағын желбіреткен 
күнімізге 28 жыл болды. Осы 
уақыттар ішінде еліміз талай 
жетістіктерге жетті.

ҚР ІІМ Ш.Қабылбаев 
атындағы Қостанай 
академиясы бастығының 
міндетін атқарушы полиция 
полковнигі Ербол Каппасов 
оқу ордамыздың құрметті ардагерлерін, профессорлық-

оқытушылық құрамын, жеке 
құрамды, магистранттар мен 
курсанттарды Тәуелсіздік 
күнімен құттықтады. Мерекеге 
арналған бейнеролик 
көрсетілді. Аталған іс-
шара барысында жас 
қызметкерлерді қазақстандық 
патриоттық рухта, Отанын 
мақтан тұту, азаматтық 
сезімдерін қалыптастыру 
бағытында тәлім-тәрбие 
беруде зор үлес қосқандары 
үшін Қазақстан Республикасы 
Ішкі істер органдары мен 
Ұлттық ұлан ардагерлері 
қазақстандық  кеңесінің  
төралқа қаулысы бойынша 
оқу ордамыздың ардагерлері 

құрмет грамотасымен 
марапатталды.  Сонымен 
қатар қызметтік міндеттерін 
адал орындап,  қол жеткізген 
жетістіктері үшін бірқатар 
қызметкерлер құрмет 
грамотасы,  грамота, алғыс 
хаттармен марапатталды. 

Қуанышты мерекелі 
күнмен барша қауымды 
Қостанай қалалық «МИРАС» 
мәдениет сарайының 
әншілері және халықаралық, 
республикалық сайыстардың 
жүлдегерлері «Тарлан» 
би ансамблі бишілерінің 
билеуімен мерекелік шара 
керемет қуанышқа оранды. 

	
Баспасөз қызметі

2019 жылдың 1 
қазанындағы көрсеткіш 
бойынша, елімізде өндіріс 
орындарында 943 адам 
зардап шеккен. Өткен 
жылы дәл осы кезеңде 
бұл көрсеткіш 1080 адамға 
жеткен болатын.

Бүгінде еңбек қауіпсіздігі 
саласына үздіксіз бақылау 
жүргізіліп келеді. Осы ретте, 
барлық жұмысшы міндетті 
тәртіпте нұсқаулықтан өтеді, 
арнайы киім және аяқ киіммен 
жабдықталады, сондай-ақ 
жеке және ұжымдық қорғау 
құралдарымен қамтамасыз 
етіледі.

«Еңбекті қорғау және 
қауіпсіздік саласында 
соңғы 9 ай ішінде 1793 заң 
бұзушылық тіркелді. Бұл 
– қанағаттанарлық жағдай 
емес, дегенмен өткен 
жылмен салыстырғанда 
төмен көрсеткіш. Осы 

бағытта сапалы еңбек 
жағдайын қалыптастыру 
мақсатында жұмыс берушілер 
үшін арнайы семинарлар 
ұйымдастырылып, ірі 
кәсіпорындарға жіберіледі», 
– дейді ҚР Еңбек және 
халықты әлеуметтік қорғау 
министрлігінің Еңбек, 
әлеуметтік қорғау және көші-
қон комитеті төрағасының 
орынбасары Төлеген 
Оспанқұлов.

Дегенмен қабылданып 
жатқан шараларға 
қарамастан, жазатайым 
оқиғаларды нақты болжау 
мүмкін емес. Сол себепті, 
жұмысшы мен жұмыс беруші 
қауіпті кезде қалай әрекет ету 
керектігін білуі қажет.

Бірінші кезекте қауіп-қатер 
тек зардап шегушіге ғана 
емес, сонымен қатар басқа 
да жұмысшыларға қатысты 
екендігіне түсіну керек. Одан 
кейін қызметкерге алғашқы 

медициналық көмек көрсетіп, 
оны ауруханаға жеткізу 
үшін дереу жедел жәрдемге 
хабарласу керек. Егер 
өздігінен жүруге мүмкіндігі 
болса, медициналық 
мекемеге баруына көмек 
көрсеткен абзал.

Артынша оқыс оқиға 
болған жерді жазып алу 
қажет. Егер мүмкіндік 
болса оқиға орнын бөтен 
адамдардан қоршау керек 
немесе оны фотосуретке не 
бейнекамераға жазып алған 
дұрыс. Бұл заң бұзушылықты 
анықтауға, кінәліні табуға 
көмектеседі. Бұдан кейін 
тергеу жүргізу үшін жауапты 
органдарға хабарласу керек, 
сондай-ақ сақтандыру 
компаниясына да ақпарат 
беру қажет.

Статистикаға сүйенсек, 
биылғы қазан айына дейінгі 
көрсеткіш бойынша 61 
жазатайым оқиға болып, 

одан 159 адам жарақат 
алған. Кез келген төтенше 
жағдайға тергеу жүргізіледі. 
Егер оқиға қызметкердің өз 
кінәсінен болса, яғни есірткі, 
алкоголь секілді ағзаға 
зиянды заттардың әсерінен 
болған жарақат «өндіріске 
байланысты емес» деп 
саналады.

Экономика салалары 
бойынша ең көп зардап 
шегушілер тау-кен 
металлургия кешені (15%) мен 
құрылыс (10%) саласында 
екен. ҚР Еңбек кодексіне 
сәйкес, еңбек процесімен 
байланысты жазатайым 
оқиғаларды тергеу өндірістік 
жарақаттың ауырлығына 
байланысты актіні алған 
сәттен бастап бір күн ішінде 
жүргізіледі.

NUR.RZ

Жақында Қостанай 
облысының Төтенше 
жағдайлар департаменті 
мен Рудный индустриалдық 
институты өзара түсіністік 
және ынтымақтастық 
туралы Меморандумға қол 
қойды. 

Келісімге қол қоюға 
Департамент бастығының 
орынбасары азаматтық 
қорғау подполковнигі 
А.Орымбаев және институт 
ректоры А.Найзабеков 
қатысты. Меморандумның 
басты мақсаты - ТЖД мен 
РИИ арасында өзара тиімді 
ынтымақтастық пен ақпарат 
алмасу үшін серіктестік 
қарым-қатынас орнату. 

Тараптар студенттердің кәсіби 
тәжірибесін, семинарларды, 
ғылыми зерттеулерді өткізу 
туралы келісті. Сонымен 
қатар, бұл құжат азаматтық 
қорғау, төтенше жағдайлардың 
алдын алу және оларды жою, 
өрт қауіпсіздігі мен тіршілік 
қауіпсіздігін қамтамасыз ету 
саласындағы білім беру, 
ғылыми және инновациялық 
қызмет саласындағы 
тиімді ынтымақтастыққа 
бағытталған.

Жұмыс іссапары 
барысында облыстық ТЖД 
өкілдері “Горняк КРО” ЖШС 
барды, онда адамдар көп 
жиналатын жаңа жылдық 
іс-шараларды өткізу 
жоспарланған. Ойын-сауық 

кешені залдарының бірінде 
кәсіпорын қызметкерлері 
және жұмысшыларымен 
өрт қауіпсіздігі талаптарын 
сақтау бойынша нұсқаулық 
ұ й ы м д а с т ы р ы л ы п , 
практикалық ұсыныстар 
берілді. Сол күні белгіленген 
бағдарламаға сәйкес 
Рудный қаласы Төтенше 
жағдайлар басқармасының 
жеке құрамымен кездесу 
өтті. Іс-шараның негізгі екпіні 
сыбайлас жемқорлық құқық 
бұзушылықтардың алдын 
алуға, “Сыбайлас жемқорлыққа 
қарсы іс-қимыл туралы” ҚР 
Заңының және мемлекеттік 
қызметшілердің Әдеп 
кодексінің негізгі ережелерін 
түсіндіруге бағытталған.

Өз сөзінде А.Орымбаев 
қатысушыларды мемлекет 
Басшысының 2019 жылғы 
28 қарашадағы Қазақстан 
Республикасының кейбір 
заңнамалық актілеріне 
мемлекеттік қызмет және 
сыбайлас жемқорлыққа 
қарсы іс-қимыл мәселелері 
бойынша енгізілген 
түзетулерімен таныстырды. 
Бұл өзгерістер мемлекеттік 
органдар басшыларының 
олардың бағыныштылары 
жасаған сыбайлас 
жемқорлық қылмыстары үшін 
жауапкершілігін күшейтуді 
көздейді. Жұмыс сапарының 
соңында А.Орымбаев бөлімше 
қызметкерлерінің сұрақтарына 
жауап берді. 

Академиядағы Тәуелсіздік мерекесі

Елімізде өндірістен зардап шегушілер саны азайып келеді

Өзара түсіністік және ынтымақтастық меморандумы

Ішкі істер министрлігі 
қоғамда тәртіпті сақтап, 
жоғалып кеткендерді іздеу 
жұмысына волонтерларды 
тартқалы отыр, деп 
хабарлайды ҚазАқпарат 
тілшісі.

«Қазақстан Республикасы 
Президентінің Жарлығымен 
2020 жыл – Волонтер жылы 
болып жарияланғаны белгілі. 
Қазақстандық полиция 
халықтың белсенділерін 
қоғамдық тәртіпті сақтау 
шараларына, оның ішінде 
бірлесіп патруль жүргізу және 
із-түзсіз жоғалғандарды іздеу 
үшін арнайы құқықтық топты 
тартуды жоспарлап отыр. 
Полициямен бірге жұмыс 
істейтін еріктілерге арнайы 
күртеше, байланыс үшін 

радиостанса еріледі», - деп 
хабарлайды ІІМ-нен.

Қоғамды, оның ішінде 
еріктілер қозғалысын құқық 
қорғау, іздестіру қызметіне 
тарту және учаскелік полиция 
инспекторларына қылмыстың 
алдын алуға көмектесу 
бойынша министр Ерлан 
Тұрғымбаевтың бастамасы 
барлық аймақта жүзеге 
асырылмақ. Қазіргі уақытта 
министрлік жоғары оқу 
орындарымен және жастар 
ұйымдарымен келіссөз 
жүргізуде.

«28-ші қысқы 
Универсиада-2017 кезінде 
(3 мың адам), сондай-ақ 
ЭКСПО-2017 Халықаралық 
м а м а н д а н д ы р ы л ғ а н 
көрмесі (1500 адам) өткен 
тұста ішкі істер органдары 

еріктілермен өзара 
әрекеттесе жұмыс жүргізудің 
оң тәжірибесін жолға қойған 
еді. Халықаралық іс-шаралар 
өткізілгенде еріктілер нысан-
нысанға таратылған болатын. 
Волонтерлар меймандармен 
жұмыс жүргізу дағдысын 
үйренді. Ауысым алдында 
әртүрлі өмірлік жағдайлар 
мен заңсыз әрекеттер 
кездескен кездегі әрекет ету 
нұсқаулығы үйретілген еді. 
Полиция мен еріктілердің 
бірлескен күш-жігерінің 
арқасында қылмыстар мен 
қ ұ қ ы қ б ұ зу ш ы л ы қ та рд ы ң 
жолы кесілді», - делінген 
хабарламада.

М и н и с т р л і к т і ң 
хабарлауынша, қазірдің 
өзінде волонтерлар жоғалған 
балалар мен қарттарды іздеу, 

резонансты қылмыстарды 
ашу ісіне белсене араласып, 
әртүрлі жағдайда көмек қолын 
созуда.

«Мәселен, жергілікті 
еріктілер полицияға 
Қарағанды облысының 
Шет ауданында қыркүйекте 
ұрланған баланы табуға 
көмектесті. Қостанай 
облысында полиция мен 
еріктілердің бірлескен 
жұмысының арқасында 
жоғалған 20-дан астам адам 
табылды. Олардың арасында 
балалар мен жасөспірімдер 
де бар. Волонтерлар сонымен 
қатар, есірткі сайттарының 
атаулары тұрған жазуларды 
өшіруге көмектесіп, есірткі 
қылмыстарымен күресте 
үлестерін қосып келеді», - деп 
хабарлайды министрліктен.

Қ а з а қ с т а н 
Р е с п у б л и к а с ы н ы ң 
Сыбайлас жемқорлыққа 
қарсы іс-қимыл агенттігінің 
басшысы Алик Шпекбаев 
Сыбайлас жемқорлыққа 
қарсы стратегияны 
іске асырудың 
бастапқы 5 жылдығын 
қорытындылады. Бес 
жылдың қорытындысы 
жайлы Facebook-тегі 
парақшасында жазды. 

Осы уақытта Қазақстан 
алдын алу, ағартушылық 
және қылмыстық-құқықтық 
шараларды тиімді үйлестіру, 
сонымен бірге, жыл өткен 
сайын арта түскен азаматтық 
қоғамның қолдауы арқылы 
айтарлықтай нәтижелерге 
қол жеткізді. 

Біріншіден, мемлекеттік 
аппарат неғұрлым ашық 
және айқын бола түсті. 
Азаматтардың ақпаратқа 
қолжетімділігін кеңейту және 
халықпен кері байланыстың 
сапасын арттыру есебінен 
мемлекет пен қоғам 
арасындағы қашықтық 
азайды. 

М е м л е к е т т і к 
мекемелерде 800-ден аса 
оpen spaсe пен фронт-
кеңселер және 100-ден 
аса сервистік әкімдіктер 
ашу арқылы Айқындылық 
қағидаты жүзеге асты. 

Агенттік 4 облыста 
азаматтарға тегін құқықтық 
көмек пен кеңес беретін, 
қолжетімді диалог алаңы 
ретінде де пайдалануға 
болатын сервистік антикор-
орталықтарын ашты. 

Мұндай орталықтар 
жақында әрбір өңірде жұмыс 
істейтін болады. 

Мемлекеттік органдар 

мен оларға бағынысты 
ұйымдарды оңтайландыру, 
оның ішінде әкімшілік 
шығындарды азайтып, 
қосалқы құрылымдарды 
орталықтандыру жұмыстары 
бұл үрдіске едәуір серпін 
берді. Осының бәрі тұтаса 
келгенде ықшамды және 
үнемді мемлекеттік аппарат 
құруды көздейді. 

Екіншіден, үкіметтік 
емес сектордың рөлі 
біршама артты. Мұнда Nur 
Otan партиясы, Қазақстан 
халқы Ассамблеясы мен 
мемлекеттік органдар 
жанындағы қоғамдық 
кеңестер маңызды орын 
алады. 

Қоғамдық ұйымдар 
сындарлы диалог форматына 
көшті, тиісінше біз мұндай 
серіктестік қандай нәтиже 
беретініне көз жеткіздік. 

Мысалы, Агенттік 
жанындағы арнайы 
мониторинг топтары 
азаматтық бақылауды 
күшейте отырып, мемлекеттік 
басқарудың бірқатар 
салаларындағы өзгерістерге 
жол ашты. 

Біз парламентаризмді 
дамыту қорының қолдауымен 
ел бойынша ашық 
бюджеттердің интерактивті 
карталарын іске қостық. 

Ал «Адалдық алаңы» 
жалпыұлттық жобасы 
сыбайлас жемқорлыққа 
қарсы іс-қимыл 
саласындағы жаңа қоғамдық 
бірлестіктердің пайда 
болуын жылдамдатты. 

Азаматтардың құқықтық 
санасы да өсуде. Бүгінгі 
таңда әр өңірде сыбайлас 
жемқорлықты түбегейлі жою 
жұмыстарына күш-жігерін 
жұмсауға даяр белсенді және 

бірбеткей адамдар бар. Мен 
ондай азаматтардың жыл 
өткен сайын көбейіп келе 
жатқанына қуаныштымын. 

Үшіншіден, ауқымды 
цифрландыру жұмысы, 
сондай-ақ фронт-кеңселері 
бар 348 халыққа қызмет 
көрсету орталығының желісі 
мемлекеттік қызмет көрсету 
саласындағы тұрмыстық 
жемқорлықты азайтып, 
тұтынушыларға жаңа 
бетбұрыс жасалды. 

Біз мемлекеттік 
қызметтерді автоматтандыру 
мен мемлекеттік мәліметтер 
базасының ықпалдастығын 
осы қарқында жалғастыра 
отырып, таяу жылдарда бұл 
саладағы жемқорлық пен 
бюрократияны толық жоюға 
қол жеткіземіз. 

Төртіншіден, мемлекеттік 
қызметшілердің әдеп деңгейі 
біршама артты. «Әдеп 
деңгейі қаншалықты жоғары 
болса, жемқорлық тәуекелі 
соншалықты төмен болады» 
деген формула бүкіл әлемде 
табысты жұмыс істеуде. Біз 
де қалыс қалмауымыз тиіс. 

Ш е н е у н і к т е р д і ң 
дөрекілігіне, маскүнемдігіне 
және басқа да жөнсіз мінез-
құлықтарына қоғамның 
уақытылы назар аударуы, 
сондай-ақ әдептің қатаң 
бақылауға алынуы ескі 
жағымсыз әдеттерді жоюда. 

Рас, әлі де бәрі кіршіксіз 
емес. Дегенмен іссапар 
кезінде тексерілушілер мен 
бағынысты қызметкерлерді 
әуре-сарсаңға салу тыйыла 
бастады. Барған жерінен 
сыйлық алуға, оларға 
дастарқан жайғызуға 
болмайтынын әркім түсінді. 

Мерекелерде тәтті-
дәмдіге лық толы 

кәрзеңкелер түгілі, болмашы 
сыйлық алудың өзі әдепті 
және сыбайлас жемқорлыққа 
қарсы заңнаманы өрескел 
бұзу болып бағаланатынын 
барлық мемлекеттік 
қызметшілердің қаперіне 
салғым келеді. 

Б е с і н ш і д е н , 
мемлекеттік аппарат 
жасарып келеді. Отандық 
және шетелдік жетекші 
университеттерде білім 
алған басқарушылардың 
жаңа легі мемлекеттік 
органдардың корпоративтік 
мәдениетін жақсы жаққа 
қарай өзгертуде. Оның 
көпшілігі әділдік, адалдық, 
сатылмаушылық қасиеттерін 
өз бойларына сіңіріп қана 
қоймай, оны өзгелерге де 
белсенді насихаттауда. 

Осы және басқа да 
факторлардың арқасында 
Дүниежүзілік банк жыл сайын 
жүргізетін «Мемлекеттік 
басқару индикаторлары» 
атты зерттеудегі 
Қазақстанның позициясы 
«жемқорлықты бақылау» 
мәселесі бойынша екі есеге 
өрледі. Сонымен қатар еліміз 
сыбайлас жемқорлықпен 
күресетін мемлекеттер 
тобына (ГРЕКО) қосылды. 

Біз 2020 жылы Сыбайлас 
жемқорлыққа қарсы 
стратегияның «басты 
белесінен» асып, тиімді 
превенцияға, сыбайлас 
жемқорлыққа қарсы 
жаппай ағартушылыққа, 
жалпыұлттық парасаттылық 
пен сындарлы серіктестікке 
және бұлтартпас жазаны 
қамтамасыз етуге 
басымдық беретін сыбайлас 
жемқорлықты түбегейлі 
жоюдың жаңа кезеңіне аяқ 
басамыз. 

2020 жылдан бастап 
жұмысқа тұрудан бас 
тартқан азаматтардың 
тұтас отбасына 
Атаулы әлеуметтік 
көмек төленбейді. Бұл 
туралы ҚР Еңбек және 
халықты әлеуметтік 
қорғау министрі Біржан 
Нұрымбетов мәлім 
етті, деп хабарлайды 
ҚазАқпарат тілшісі.

«Атаулы әлеуметтік 
көмек тағайындалады. Егер 
де осы АӘК тағайындалған 

отбасында еңбекке 
жарамды азаматтар болса, 
ол кісілерді біз жұмыспен 
қамту шараларына 
тартамыз. Өз кезегінде ол 
адам келіседі де, сөйтіп, 
әлеуметтік шарт жасалады, 
яғни бұл бұрыннан бар 
тәртіп. Алайда Атаулы 
әлеуметтік көмекті алып 
жүріп, ұсынылған жұмыстан 
бас тартқан жағдайда, 
бүгінде тек еңбекке 
қабілетті адамға ғана 
қатысты әлеуметтік көмек 
тоқтатылған болатын. Ал 

енді еңбекке жарамды адам 
жұмыстан бас тарса, онда 
жаңа жылдан АӘК бүкіл 
отбасыға тоқтатылады. Осы 
орайда, еңбекке жарамды 
отағасының жауапкершілігін 
арттырамыз. Балалардың 
әкесіне, яғни тепсе темір 
үзетін жігітке жұмыс 
ұсынамыз. Жұмысқа 
бармаса, АӘК-тен бүкіл 
отбасы айырылады», - деп 
түсіндірді министр Мәжілісте 
тілшілер сауалына жауап 
бере отырып. 

Бұдан бұрын 

х а б а р л а н ғ а н д а й , 
2020 жылдан бастап 
жаңа жәрдемақы 340 
мыңнан астам отбасыға 
тағайындалады. 

Осы орайда аталған 
мемлекеттік жәрдемақы 
4 немесе одан да көп 
кәмелетке толмаған 
немесе 23 жасқа дейінгі 
күндізгі бөлімде оқитын 
студент балалары бар 
барлық көпбалалы 
отбасыларға табысына 
қарамастан төленеді деп 
жоспарлануда.

Тәртіпті сақтау үшін волонтерларды тартқалы отыр

Түсіністік таныта бастады

Жұмыстан бас тартсаң АӘК төленбейді

Курсанттар үшін тағы бір көңілді кеш
	
Қазақстан Республикасы ІІМ Ш.Қабылбаев 

атындағы күндізгі және сырттай оқыту 
факультетінің  2-курс курсанттары  Жастар 
сарайына  «Өнер қырандары»  әзіл-сықақ 
театрының  «Алма Ата»  атты концерттік 
бағдарламасын көруге барып қайтты. 

Театр ұжымының барлық мүшесі - кәсіби маман, 
Т.Қ.Жүргенов атындағы Өнер академиясының 
түлектері. Алғашқы қадамдарын 2007 жылы Көңілді 
тапқырлар клубында өнер көрсетіп бастап, жетістікке 
де жеткен. 2009  жылы құрамы толықтырылып,  
8 адамнан тұратын «Өнер қырандары театры» 
болып құрылған. Театр басшысы - Мадияр 
Серікбаев. Бүгінде бұл театрдың өнерін барша 
жұрт мойындайды. Жалпы, театр имандылық пен 
ұлтымыздың асыл құндылықтарын насихаттап жүр. 
Ұлтымызды имандылыққа ұйытып, халқымызды 
игілікке бастап, асыл дініміздің абыройын 
асқақтататын руханият жолында қажырлы 
қызметтермен елеулі еңбек етуде. Сонымен қатар 
театр қайырымдылық іс-шараларында белсенділік 
танытады. 

Бұл театр әрбір концертінің соңында дәстүрлі 
түрде «Харекет» қайырымдылық қоры бастаған 
топпен бірлесе отырып    баспанасы жоқ жандарға 
үйдің кілтін табыс етеді. Гүлмира Мұханқызы 
құрған «1000 теңгеге баспана»,  «Харекет» 
қайырымдылық қоры  осы уақытқа дейін, яғни 2 
жыл ішінде 155 отбасыға үй табыстапты. Соның 
тағы біріне курсанттар куәгер болды. Концерттің 
соңында театр дәстүрлерін бұзбай Ибраева 
Жанна анамызға 156-шы үйдің кілтін табыс етті.  
Ибраева Жанна анамыздың қуанышында шек 
болмады. Өз сөзінде театр ұжымына, «Харекет» 
қайырымдылық қорына, барша Қазақстан халқына 
өз алғысын айтты. Курсанттарымның осындай 
көріністің куәсі болғанына қуаныштымын. Осы бір 
концерттен курсанттарымның мол тәлім-тәрбие 
алып, имандылыққа, қайырымды, жанашыр болуға 
ой түйгеніне сенімдімін.  

Н. БАҚЫТҚАЛИҰЛЫ,
    ҚР ІІМ Ш.Қабылбаев атындағы 

Қостанай академиясының
2-курс бастығының орынбасары

полиция капитаны 

Қайырымдылық жасай білейік
2019 жылғы 1 қараша - 1 желтоқсан 

аралығында Жастар саясаты мәселелері 
басқармасының ұйымдастыруымен «Жылу 
сыйла» акциясы өткізілді. 

Аталған акцияға Ішкі істер министрлігінің 
Шырақбек Қабылбаев атындағы Қостанай 
академиясы белсене ат салысты. Сонымен қатар  
Қостанай қаласының  жоғары оқу орындары  да 
қатысты. 

«Жылу сыйла» акциясы аясында тұрмысы 
төмен, көпбалалы отбасына, зейнеткерлерге және 
мұқтаж жандардың барлығына көмек көрсетілді. 

Аталған акцияға қол ұшын берген қызметкерлерге 
алғысымыз шексіз. Әрқашанда жомарттыққа жақын 
болып, жақсылықтың жанынан табыла білейік!

Д. АЛЬЖАНОВА,
ҚР ІІМ Ш.Қабылбаев атындағы 

Қостанай академиясы
КСБ идеологиялық жұмыс бөлімшесінің 

аға инспекторы
полиция капитаны 


